

Հավելված
Լոռի Բերդ համայնքի ավագանու
								«14»  հոկտեմբերի 2022թ.
						 թիվ     –Ա որոշման
ԿԱՐԳ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԼՈՌՈՒ  ՄԱՐԶԻ ԼՈՌԻ ԲԵՐԴ ՀԱՄԱՅՆՔՈՒՄ  ՏԵՂԱԿԱՆ ՏՈՒՐՔ ԵՎ (ԿԱՄ) ՎՃԱՐ ՎՃԱՐՈՂՆԵՐԻ ՀԱՇՎԱՌՄԱՆ
       Սույն կարգով սահմանվում են Հայաստանի Հանրապետության Լոռու մարզի Լոռի Բերդ համայնքում (այսուհետ՝ համայնք) տեղական տուրք և (կամ) վճար վճարողների հաշվառման գործընթացը, հաշվառման գրանցամատյանների վարման կարգը, գրանցամատյանների ձևերը։
1. Տեղական տուրք և (կամ) վճար վճարողների հաշվառումն իրականացվում է տեղական տուրք և (կամ) վճար վճարողների գրանցամատյաններում (այսուհետ՝գրանցամատյան), որոնք վարվում են ըստ տեղական տուրքերի և վճարների առանձին տեսակների։
2. Գրանցամատյանները դասակարգվում են՝
· Տեղական տուրք վճարող ֆիզիկական անձանց հաշվառման գրանցամատյաններ  (Ձև 1),
· Տեղական վճար վճարող ֆիզիկական անձանց հաշվառման գրանցամատյաններ  (Ձև 2),
· Տեղական տուրք վճարող իրավաբանական անձանց և անհատ ձեռնարկատերերի հաշվառման գրանցամատյաններ (Ձև 3),
· Տեղական վճար վճարող իրավաբանական անձանց և անհատ ձեռնարկատերերի հաշվառման գրանցամատյան (Ձև 4),
3. Գրանցամատյանները վարվում են Լոռի Բերդի համայնքապետարանի աշխատակազմի (այսուհետ՝ աշխատակազմ) համապատասխան ոլորտի աշխատակիցների պատասխանատվությամբ։
4. Գրանցամատյանները վարվում են ըստ տարիների։
5. Տեղական տուրք և (կամ) վճար վճարողների գրանցամատյանները վարվում եմ էլեկտրոնային եղանակով: 
[bookmark: _GoBack]      6. Գրանցամատյաններ կարող են վարվել նաև այն համայնքային ոչ առևտրային կազմակերպություններում (ՀՈԱԿ), որտեղ գանձվում է տուրք և (կամ) վճար:
     7. ՀՈԱԿ-ներում տվյալ տարվա համար փաստաթղթային ձևով վարվող գրանցամատյանները ստորագրվում են տնօրենի կողմից և մինչև հաջորդ տարվա մարտի 1-ը հանձնվում են աշխատակազմին։
     8.  Գրանցամատյանների Ձև 1-ը,Ձև 2-ը, Ձև 3-ը, Ձև 4-ը կցվում են։

ԼՈՌԻ ԲԵՐԴ ՀԱՄԱՅՆՔԻ ՂԵԿԱՎԱՐ`				Ա. ՆԵՐՍԻՍՅԱՆ

